
1 статья. Пыртны “Коми Республикаын племеннӧй скӧт видзӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс,  2000, 11 №, 1424 ст.; 2003, 6 №,  2514 ст.; 2008, 6 №, 283 ст.; 2012, 12 №, 284 ст.; 2014, 27 №, 525 ст.; 2017, 9 №, 151 ст.) татшӧм вежсьӧмъяс:
1. Водзкывсӧ гижны тадзи:
“Тайӧ Оланпасыс ладмӧдӧ Коми Республика мутасын племеннӧй скӧт видзӧмӧн веськӧдлан юкӧнын юалӧмъяссӧ, а сідзжӧ индӧ Коми Республикаын племеннӧй скӧт видзӧмлы канмусянь отсӧглысь подувъяссӧ.”.
2. “I юрпас. ПАНАС”, “II юрпас. ПЛЕМЕННӦЙ СКӦТ ВИДЗӦМӦН ВЕСЬКӦДЛӦМ”, “III юрпас. ПЛЕМЕННӦЙ ПЕМӦСЪЯСӦС ДА ПЛЕМЕННӦЙ СТАДАЯСӦС КАНМУСЯНЬ ПАСЙӦМ”, “IV юрпас. ПЛЕМЕННӦЙ СКӦТ ВИДЗӦМЛЫ КАНМУСЯНЬ ОТСАЛӦМ”, “V юрпас. БӦРТАС” кывъяс киритны.
3. 2 статьяӧ содтыны татшӧм сюрӧса 3 юкӧн:
“3. Тайӧ Оланпасын вӧдитчан терминъясӧн да кыввежӧртасъясӧн вӧдитчӧны “Племеннӧй скӧт видзӧм йылысь” Федеральнӧй оланпасӧн индӧм вежӧртасъясын.”.
4. 3 статьяса 3 юкӧн гижны тадзи:
“3. Коми Республикаса канму племеннӧй службалӧн медшӧр уджалан нырвизьяс:
а) племеннӧй прӧдукциялысь (материаллысь) колана экспертизаӧн могмӧдӧм да племеннӧй свидетельствояс сетӧм;
б) племеннӧй пемӧсъяс серти канму небӧг нуӧдӧм;
в) бонитируйтӧм йылысь мыччӧдъяссӧ ӧтвывтӧм да сылӧн бӧртасъяс йылысь колана йӧзлы юӧртӧм сы могысь, медым ышӧдны бура вӧдитчыны дона племеннӧй пемӧсъясӧн;
г) племеннӧй скӧт видзӧм сӧвмӧдан Коми Республикаса канму уджтас лӧсьӧдӧмсӧ да збыльмӧдӧмсӧ котыртӧм.”.
5. 7 статьяса 2 юкӧн гижны тадзи:
“2. Племеннӧй скӧт видзан юкӧнын экспертнӧй сӧветлӧн компетенцияӧ пырӧ:
а) племеннӧй скӧт видзӧм сӧвмӧдан Коми Республикаса канму уджтас лӧсьӧдӧмӧ да видлалӧмӧ пырӧдчӧм;
б) племеннӧй скӧт видзан юкӧнын нормативнӧй инӧда актъяс лӧсьӧдӧм вылӧ вӧзйӧмъяс дасьтӧм да найӧс збыльмӧдӧм серти вӧзйӧмъяс дасьтӧм;
в) племеннӧй скӧт видзӧмлы канмусянь отсалан мераяс лӧсьӧдӧмӧ пырӧдчӧм;
г) материалъяс да вӧзйӧмъяс сы йылысь, мый юридическӧй кывкутысьлӧн уджыс лӧсялӧ племеннӧй скӧт видзӧм серти торъя сикаса организация дорӧ сетӧм корӧмъяслы, дасьтӧмӧ пырӧдчӧм;
д)  овмӧс нуӧдысь субъектъяслысь племеннӧй прӧдукция (материал) рӧдмӧдӧм могысь ньӧбӧм вылӧ заявкаяс бӧрйӧм серти вӧзйӧмъяс уполномочитӧм органӧ найӧс видлалӧм могысь пыртӧм.”.
6. 9 статья киритны.
7. 10 статьяын:
1) 1 юкӧнын “1. Видз-му овмӧс” кывъяс вежны “Видз-му овмӧс” кывъясӧн;
2) 2 юкӧн киритны.
8. 13 статьяса 1 юкӧн гижны тадзи:
“1. Племеннӧй скӧт видзӧмлы канмусянь отсалӧны татшӧм нырвизьяс серти:
а) племеннӧй скӧт видзӧм сӧвмӧдан Коми Республикаса канму уджтасӧн урчитӧм мероприятиеяс збыльмӧдӧм;
б) племеннӧй скӧт видзӧм сӧвмӧдан Коми Республикаса лӧсьӧдӧм канму уджтас серти видз-му овмӧс пемӧсъяслысь продуктивнӧй да племеннӧй качествояс кыпӧдӧм;
в) селекция могъяс вылӧ колана видз-му овмӧс пемӧсъяслӧн этша лыда пӧрӧдаяслысь генофонд видзӧм;
г) племеннӧй скӧт видзан юкӧнын юӧрӧн могмӧдӧм, научно-техническӧй прогресс шедӧдӧмъясӧн паськыда тӧдмӧдӧм, племеннӧй прӧдукциялысь выставкаяс, аукционъяс, смотр-конкурсъяс нуӧдӧм.”.
9. 15 статья киритны.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы примитны нормативнӧй инӧда актъяс тайӧ Оланпас серти. 
Коми Республикаса Юралысь 

